
 

ᐃᔪᒡ ᐃᔪᔅᒋᔭ ᒐᐅᒡ ᐛᐎᒐᑲᓄᒡ ᒪᓯᓇᑕᐅᑎᓱᓇᓄᐃᒡ 
ᒐᐃᓯᓇᒂᒡ ᒧᔭᒻ ᐊᔅᒋᔪᐅᓯᓇᐃᑭᓐ - ᒥᑯᓴᓐ ᐱᓯᒺ 2025 ᐱᐱᓐ 

 

ᑯᐸᒃ ᒪᓯᓇᑕᐅᑎᓱᓇᓄᒡ ᐊᓯᓇᑯᓂᒡ ᐅᑎᑐᔅᒐᐅᓄᐛᐤ ᒐᒋ ᑯᐎᔅᑯ ᒥᔪᐤ ᐊᑐᔅᑲᔅᑕᑲᓄᒡ ᑯᐸᒃ 
ᒪᓯᓇᑕᐅᑎᓱᓇᓄᒡ ᑭᔭ ᒐᐛᐎᒋᐛᓄᒡ ᐊᓐᑕ ᑯᐸᒃ ᑯᐎᔅᑯ ᒐᒂᓐ ᐛᑐᑕᑲᓄᒡ᙮  ᒐᑐᑎᒪᒡ ᓄᑎᒻ ᐊᓱᐱᔅᑎᓂᒪᒡ 
ᐃᔨᒧᐅᓐ ᐊᓐᑕ ᐊᐛᒋ ᐊᑎᑯᓂᒡ ᐅᑎᐸᐃᑎᒧᐅᓄᐛᐤ ᒐᒋ ᐊᔅᐸᐛᑎᑯᒡ ᒐᒋ ᒥᔭᑲᓄᒡ ᒐᒋ ᒥᓯᓇᑕᐅᑎᓱᒡ᙮  
ᓇᑎᒻ ᐊᑐᔅᑲᔅᑎᒪᒡ ᒐᒋ ᑐᐎᔅ ᒥᔪᐱᐃᒡ ᒪᓯᓇᑕᐅᑎᓱᓇᓄᒡ ᒐᐊᑲ ᐃᔭᒥᓇᓄᒡ ᑭᔭ ᒥᔪᓂᔅᑐᑕᒂᒡ   

ᑐᐎᔅ ᒐᒋ ᒥᔪᑯᑕᒡ ᒪᓯᓇᑕᐅᑎᓱᒡ ᒐᒋ ᐛᐎᒋᑯᒡ ᒪᓯᓇᑕᑎᐅᓱᒡ ᐊᐛᓐᒋ᙮  

ᐊᓐᑕ ᒥᒐᑦ ᑕᑎᐳᓇ ᓴᔅ, ᑲᐱᒧᑎᓇᒪᒡ ᑕᑐᐎᒡ ᒐᐃᔅ ᐱᒧᑕᓄᐃᒡ ᒪᓯᓇᑕᐅᑎᓱᓇᓄᒡ ᒐᒋ ᒥᔪᐱᐃᑯᒡ ᐃᔪᒡ᙮   

 ᒪᓯᓇᐅᑎᓱᓇᓄᒡ ᐊᓐᑕ ᐊᔅᑯᑎᒪᑐᐅᓂᒡ ᒪᔭᑲᓄᒡ ᑲᔅᑯᑎᒧᐛᑲᓄᓯᒡ ᒐᒋ ᐊᐱᒋᑕᒡ ᐅᑎᐸᐃᑎᒧᐅᓄᐛᐤ ᒐᒋ 
ᒥᓯᓇᑕᐅᑎᓱᒡ ᐊᓐᑕ ᑲᒥᔅᑎᔅᑯᑎᒪᑐᓇᓄᐃᒡ, ᐅᓴᒻ ᐊᓐᑕ ᐊᑲ ᑕᒡ ᐎᒍᐛᒡ ᒐᒋ ᐊᔅᑯᑎᒪᑎᓱᒡ ᑎᐸᓐ᙮   
 

 ᑯᐸᓇᓴᒡ ᐊᐸᒥᔅᑲᒡ ᐊᓐᑕ ᑕᑐᐎᒡ ᐃᑕᐅᓇ ᒧᔭᒻ ᒋᓴ ᐃᔪᒡ ᑲᓄᐛᐃᒪᑲᓄᒡ, ᒥᔅᑯᒡ ᐊᓐᑕ ᒐᒋ ᒥᔭᑲᓄᒡ ᒐᒋ 
ᒥᓯᓇᑕᐅᑎᓱᒡ ᐊᑕᒡ᙮   
 

 ᒪᓯᓇᑕᐅᑎᓱᒡ ᐊᐛᓐᒋ ᐛᐃᐱᔅᒋᓴ ᐎᐎᑎᒥᒡ ᐊᑕᒡ ᑯᐸᒃ ᒪᒂᒡ ᐊᓐᑕ ᒋᑭ ᒋ ᒥᓯᓇᑕᐅᑎᓱᒡ ᐊᓐᑕ 
ᒥᓯᓇᐃᑭᓐᒋᐛᐱᓯᒡ ᑭᔭ ᒋᑭ ᒋ ᒋᑎᓴᒧᒡ ᒥᓯᓇᐃᑭᓂᔪᐤ ᐊᒥᓯᓇᑕᐅᑎᓱᒡ᙮    

ᐅᔭ ᐊᓯᓇᑯᑕᑲᓄᒡ ᐊᓯᓇᓴᐃᑲᓄᒡ ᒐᒋ ᒍᓇᑲᓄᒡ ᒪᓯᓇᑕᐅᑎᓱᓇᓄᒡ - ᑕᑐᐎᒡ ᐊᓯᐱᒧᑕᓄᒡ ᑭᔭ 
ᐊᓐᑐᐛᐃᒪᑲᓄᒡ ᐊᐛᓐᒋ ᐊᑲ ᒥᔪᔭᔭᑎᓐᑎᓱᒡ ᒐᒋ ᐛᐎᒋᑲᓄᒡ  

ᐊᓐᑕ ᐅᑕᒡ ᑯᐸᒃ ᑲᒥᓯᓇᑕᐅᑎᓱᓇᓄᒡ ᑲᓄᑕᐱᐃᒡ ᑐᐎᔅ ᒐᒋ ᒥᔪᐱᑕᑲᓄᒡ ᐃᔪᒡ ᒐᒂᔪᐤ ᐊᓄᑕᐱᐃᒡ ᐊᓐᑕ 
ᐃᔪᔅᒋᔭ᙮  ᒧᔭᒻ ᐃᔅᒋᔄᑕᐤ, ᓂᔅᒐᐃᑕᓇᓐ ᐱᔅᒐ ᐊᐛᓐᒋ ᒪᓯᓇᑕᑎᓱᒡ ᐊᓐᑕ ᐃᔪᔅᒋᔭ ᐊᔭᔨᒥᔪᒡ ᑕᑯᓯᐱᐃᒡ ᐊᓐᑕ 
ᓴᑭᔅᒋᑕᒡ ᒥᓯᓇᐃᑭᓂᔪᐤ ᒐᒋ ᐊᔅᑎᒋᒪᑲᓄᒡ ᑭᔭ ᒥᓯᓇᑕᐛᑲᓄᒡ ᐊᓐᑕ ᒪᓯᓇᑕᐅᑎᓱᓇᓄᐃᒡ ᑭᔭ ᒐᒋ ᐛᐸᑎᐛᒡ ᑲᔪᔭ 
ᐊᓐᑕ ᐃᑕᐅᓂᒡ ᒪᓯᓇᐅᑎᓱᓇᓄᐃᒡ᙮  
 
ᐊᓐᑕ 2023 ᐱᐳᓐ, ᑯᐸᒃ ᒪᓯᓇᑕᐅᑎᓱᓇᓄᒡ ᐛᒋ ᐊᑐᔅᑲᔅᑕᑲᓄᒡ ᑲᐎᑲᐳᐎᑕᑲᓄᒡ ᑲᒪᒧᐎᓇᓄᐃᒡ ᐃᔪᒡ ᐊᓐᑕ 
ᐊᑕᑎᓯᒡ ᒪᓯᓇᑕᐅᑎᓱᒡ ᐊᓐᑕ ᒪᓯᓇᑕᐅᑎᓱᓇᓄᐃᒋ᙮  ᐅᑎᑐᔅᒐᐅᓄᐛᐤ ᑲᐃᓯᓇᑯᓂᒡ ᒐᒋ ᒋᑕᐸᑕᑲᓄᒡ ᑕᑐᐎᒡ 
ᐊᓯᐱᒧᑕᒥᑲᒡ ᒪᓯᓇᑕᐅᑎᓱᒡ ᐃᔪᒡ ᐊᓐᑕ ᐃᔪᔅᒋᔭ ᐅᑕ ᑯᐸᒃ, ᑲᒋᑕᐸᑕᑲᓄᒡ ᑲᐃᔅ ᐱᒧᑕᓄᐤ ᒐᒋ ᐃᔪᒡ ᒥᔪᐱᐃᑯᒡ 
ᑭᔭ ᐃᑐᑕᑲᓄᒡ ᐊᓐᑕ ᐛᒋᑐᔅᑲᔅᑕᑲᓄᒡ ᒪᓯᓇᑕᐅᑎᓱᓇᓄᒡ᙮  

ᐛᑐᔅᑲᔅᑕᑲᓄᒡ ᒐᒋ ᐛᐎᒐᑲᓄᒡ ᐃᔪᒡ ᐊᓐᑕ ᐃᔪᔅᒋᔭ  

ᑯᐸᒃ ᐸᐃᑯᓴᑉ 11 ᐊᑕᑎᓯᒡ ᐃᔪᔅᒋᔭ ᐸᐸᐃᒄ ᐃᔪᔅᒋᔭ ᑕᑎᐸᓐ ᐊᓯᓇᑯᓂᒋ ᐊᓐᑕ ᐃᔪᐤ ᐃᑐᐅᓐ ᑭᔭ ᐊᓄᒡ 
ᐊᑕᐃᑕᒂᒡ  ᐛᔅᒐᐃᑎᒪᒡ ᐅᔭ ᑎᐸᒋᒧᐅᓇ ᑭᔭ ᓂᔅᑐᑕᑎᓱᓇᓄᒡ ᐃᔪᐅᓐ ᒐᒋ ᓂᔅᑐᑕᑎᓱᓇᓄᒡ ᒐᒂᓐ ᐊᓄᑕᐱᐃᒡ 
ᐃᔪᒡ ᐊᓐᑕ ᐃᔪᔅᒋᔭ᙮  ᓂᔅᒐᐃᑎᒪᓐ ᒐᒂᔪᐤ ᐊᒪᒪᓯᑯᒡ ᐃᔪᒡ ᐊᓐᑕ ᐃᔪᔅᒋᔭ ᐊᓐᑕ ᒋᐛᑎᓄᒡ ᐊᑕᒡ ᑭᔭ ᐊᑲ ᑎᑯᓂᒡ 



ᒪᔅᑲᓇᔪᐤ ᑭᔭ ᑎᐸᓐ ᐊᑕᐃᑕᑯᓯᒡ ᐊᐛᓐᒋ ᒥᒋᒪ ᐛᒋᒡ ᒥᔅᑐᑕᓇᐛ᙮  ᒐᒋ ᑐᐎᔅ ᒥᔪᓂᔅᑐᐛᐸᑕᑲᓄᒋ ᐃᔪᔅᒋᔭ, 
ᐊᓄᑕᐱᐃᔭᒡ ᒐᒋ ᓂᔅᑯᐛᑲᓄᒡ ᑭᔭ ᐊᓐᑐᑐᐛᑲᓄᒡ ᐃᔪᒡ ᒐᒂᔪᐤ ᐊᔭᐃᒪᐃᑎᒥᑯᒡ᙮  
 
ᐊᔅᒐᐃᑎᒪᒡ ᒥᒐᑦ ᒐᒂᓐ ᒐᐎᒋᑕᐸᑕᑲᓄᒡ ᑭᔭ ᑎᐸᓐ ᐊᓯᓇᒂᒡ ᐃᔪᐅᓐ ᐅᔅᑲᒡ, ᒐᐎᒥᔪᔅᑕᔭᒡ ᒐᐃᔅ ᐊᑐᔅᑲᔅᑎᒪᒡ ᒐᒂᓐ, 
ᒐᒋᑕᐸᑎᒪᒡ ᐃᔪᔅᒋᔭ, ᐊᓐᒡ ᐊᐛᓐᒋ ᐊᑲ ᓱᒃ ᒥᓯᓇᑕᐅᑎᓱᒡ ᑭᔭ ᐊᓐᑕ ᐊᓯᒪᑕᐃᑕᒡ ᐅᓴᒻ ᑎᐸᓐ ᐊᑎᒂᒡ ᐃᔪᔅᒋᔭ  ᒐᒋ 
ᐛᐎᒋᐛᔭᒡ ᒐᐃᓯᓇᑯᓐ ᐊᓐᑕ ᐊᓯᓄᑕᐱᒡ ᐃᔪᒡ ᒪᓯᓇᑕᐅᑎᓱᒡ ᒐᒋ ᐅᒡ ᐛᐎᒋᑯᒡ ᐊᓐᑕ ᐊᒋᑕᐸᑕᑲᓄᐃᒡ ᐃᔪᐤ 
ᐃᑐᐅᓐ ᑭᔭ ᐱᒪᑎᓯᔪᐅᓂᒡ᙮   

ᐊᑐᔅᒐᐅᓐ ᓂᔅᑐ ᐊᓯᓇᒂᒡ 

1. ᐎᑲᐳᐎᑕᑲᓄᒡ ᓱᒐᐃᑎᒧᐅᓐ ᒪᒧ ᐎᒡ ᐊᑐᔅᒐᒥᑐᓇᓄᒡ  

ᐎᑲᐳᐎᑕᑲᓄᒡ ᓱᒐᐃᑎᒧᐅᓐ ᐊᓐᑕ ᐃᔪᔅᒋᒡ 

ᐛᐎᑲᐳᐎᑕᔭᒡ ᐊᓱᒋᑲᐳᐅᒡ, ᓇᐅᔅ ᒐᒋ ᒥᔪᐎᒐᐅᑎᓇᓄᒡ ᐊᓐᑕ ᐃᔪᔅᒋᒡ, ᐊᓐᑕ ᔭᐱᒡ ᒋᐛᑎᓄᒡ ᐊᑎᑯᓂᒋ ᐃᔪᔅᒋᔭ 
ᐊᑲ ᒥᒋᒪ ᑎᑯᓂᒋ ᒥᔅᑐᑕᓇᐛ᙮  ᐊᑕᐃᑎᒥᒡ ᒐᒋ ᐎᑲᐳᐎᑕᔭᒡ ᒐᒋ ᒪᒧ ᐅᒡ ᐊᑐᔅᒐᒥᑐᓇᓄᒡ ᒐᒋ ᑎᒂᒡ ᓱᒐᐃᒥᑐᐅᓐ᙮  

 ᓂᐸᒥᔽᐃᑕᓇᓐ ᒐᒋ ᐛᒋᒡ ᒐᒋ ᓂᔅᑯᐛᑲᓄᑦ ᐊᐛᓐ ᓂᑯᐸᓇᒥᓇᒡ ᐱᔅᒐ ᐃᔪᔅᒋᔭ ᒐᐃᑎᓴᐛᑲᓄᒡ ᐃᔪᔅᒋᔭ 
ᑕᑈᑕᒡ᙮ 

ᒐᒋ ᐊᔅᑯᑎᒧᐛᑲᓄᒡ ᐊᑐᔅᒐᐅᓂᔪᐤ ᐃᔪᒡ ᐊᓐᑕ ᐃᔪᔅᒋᒡ  

ᐛᒋᑕᐸᑎᒪᒡ ᒐᒋ ᓱᒋᐱᐃᒡ ᒪᒧ ᒐᒋ ᐅᒡ ᐊᑐᔅᒐᒪᑲᓄᒡ ᐃᔪᔅᒋᔭ ᒐᒋ ᐊᑐᔅᒐᐅᓂᔪᐤ ᐊᔅᑯᑎᒧᐛᑲᓄᒡ ᐃᔪᒡ 
ᐊᑐᔅᑲᔅᑕᑲᓄᒡ ᒪᓯᓇᑕᐅᑎᓱᓇᓄᒡ ᐊᓐᑕ ᐃᔪᔅᒋᒡ ᒐᒋ ᐅᒋᐱᐃᒡ᙮  ᐊᐅᑯᑦ ᒐᒋ ᐅᒡ ᐛᐎᒋᐛᐅᓯᔭᒡ ᒐᒂᓐ ᐊᑐᔅᑲᔅᑎᒪᒡ 
ᑭᔭ ᒐᐱᒋᑕᔭᒡ ᐊᓐᑕ ᐃᔪᔅᒋᔭ᙮  

 ᐊᑕᐃᑎᒪᒡ ᐸᐃᒄ ᐊᐛᓐ ᒐᒋ ᐅᑎᓇᑲᓄᑦ ᐊᓐᑕ ᐸᐸᐃᒄ ᐃᔪᔅᒋᔭ ᐊᓐᑕ ᐊᑲ ᒥᒋᒪ ᐊᑕᒡ ᐊᓐᑕ ᒥᔅᑐᑕᓇᒡ᙮  

2. ᒐᒋ ᐃᔭᒡ ᓯᐱᒧᑕᓄᒡ 

ᒐᒋ ᐅᑎᓇᑲᓄᒡ ᑭᔭ ᒋᑕᐸᑕᑲᓄᒡ ᐊᐱᒋᑕᑲᓄᒡ ᐃᔪᐤ ᐱᒪᑎᓯᔪᐅᓐ 

ᐛᑐᑎᒪᒡ ᒐᒋ ᑐᐎᔅ ᒥᔪᐱᑕᑲᓄᒡ ᒐᒂᔪᐤ ᐊᓄᑕᐱᐃᒡ ᐃᔪᒡ ᐊᓐᑕ ᐃᔪᔅᒋᔭ ᒐᒋ ᓇᓴᒡ ᐊᓐᑕ ᐛᔨᓯᐱᒧᑕᓄᐃᒡ ᐊᓐᑕ 
ᒐᒋ ᐅᔅᑕᐱᑎᓂᒡ ᐅ ᐱᒪᑎᓯᔪᐅᓄᐛᐤ ᒪᒂᒡ ᐊᓐᑕ ᓇᓴᐃᑲᓄᒡ ᐊᑎᓯᓇᑕᐃᑲᓄᒡ ᐊᓐᑕ ᒪᓯᓇᑕᐅᑎᓱᓇᓄᒡ 
ᐎᓱᐛᐅᓂᒡ᙮  

 ᒐᓇᓇᑭᒋᑕᔭᒡ ᒐᒂᓐ ᐛᔅᑕᐱᑎᒡ ᐊᓐᑕ ᐃᔪᒡ ᒪᓯᓇᑕᐛᑲᓄᒡ ᑭᔭ ᐛᒋᐱᐃᒡ ᐊᓐᑕ ᑎᒂᒡ ᒪᓯᓇᑕᐅᑎᓱᓇᓄᒡ᙮  

 

 

 



ᒐᒋ ᒥᔪᐱᑕᑲᓄᒡ ᒐᒋ ᑲᔅᑎᓇᒡ ᐃᔨᒧᐅᓂᔪᐤ ᐃᔪᒡ ᒪᓯᓇᑕᐅᑎᓱᒡ᙮ 

ᓂᔭᓐ ᒐᒥᔅᑯᑎᓂᒪᒡ ᐃᔨᒧᐅᓐ ᐊᓯᐱᒧᑕᔭᒡ ᒪᒪᑎᓄᑦ ᒐᒋ ᑲᔅᑎᓇᑲᓄᒡ ᒐᒋ ᑲᔅᑎᓇᑲᓄᒡ ᐃᔪᒡ ᒪᓯᓇᑕᐅᑎᓱᒡ   

 ᐛᒋᑕᐸᑎᒪᒡᓄᑎᒻ ᑲᒪᓯᓇᑕᐅᑎᓱᒡ ᒐᒋ ᑲᓄᐛᐃᑕᒡ ᓄᑎᒻ ᐃᔨᒧᐅᓂᔪᐤ ᒐᒋ ᑲᓄᐛᐃᑕᒡ ᑎᐸᐃᑎᒧᐅᓂᔪᐤ ᒐᒋ 
ᒥᔭᑲᓄᒡ ᒐᒋ ᒥᓯᓇᑕᐅᑎᓱᒡ᙮    

ᐃᔨᒧᐅᓐ ᒐᒋ ᐸᒧᑕᑲᓄᒡ ᐊᓯᐱᒧᑕᒥᑲᒡ ᒪᓯᓇᑕᐅᑎᓱᓇᓄᒡ ᑭᔭ ᑲᐎᑲᔅᑕᐛᑲᓄᒡ ᐅᔅᑎᓂᒋᒡ᙮  
 
ᒐᒋ ᒥᔪᐤ ᐱᔅᑎᓂᒺᑲᓄᒡ ᐃᔪᒡ ᐃᔨᒧᐅᓂᔪᐤ ᐊᓐᑕ ᐃᔪᔅᒋᒡ ᒐᐃᔅᐱᑕᑲᓄᒡ ᒥᓯᓇᑕᐅᑎᓱᓇᓄᒡ᙮ ᒐᑐᑎᒪᒡ ᒐᒋ ᑎᒂᒡ  
ᒐᐃᔅ ᐱᒧᑕᓄᒡ ᐃᔨᒧᐅᓂᔪᐤ ᒐᐃᔅ ᐱᔅᑎᓂᒺᑲᓄᒡ ᐅᔅᑎᓂᒋᒡ᙮  

 ᒐᒋ ᐊᓱᐱᔅᑎᓂᒪᒡ ᐃᔭᒡ ᒐᒋ ᐊᑐᑕᑲᓄᒡ ᐊᔅᑯᑎᒪᑐᐅᓂᒡ ᒐᒋ ᐱᒧᑕᑲᓄᒡ ᑭᔭ ᐃᑐᐅᓐ ᐊᓐᑕ ᐃᔪᐤ 
ᐱᒪᑎᓯᔪᐅᓐ ᒐᒋ ᐅᔅᑕᐱᑕᑲᓄᒡ᙮  

3. ᒐᒋ ᓂᑕᒋᑦ ᓂᔅᒐᐃᑎᒧᐅᓇᓐ 

ᐊᔅᑯ ᒐᒋ ᓇᑐᔅᒐᐃᑕᑲᓄᒡ ᐃᔨᒧᐅᓐ ᐊᓐᑕ ᐃᔪᒡ ᑲᐃᑕᑎᓯᒡ ᐊᓇᒋᒥᓯᓇᑕᐅᑎᓱᒡ᙮ 

ᓂᐎᔅᒐᐃᑕᓇᓐ ᑐᐎᔅ ᑕᐊᓐ ᑲᐃᑕᑎᓯᒡ ᐃᔪᒡ ᒪᓯᓇᑕᐅᑎᓱᒡ ᒥᔅᑯᒡ ᐊᔅᑯ ᒐᒋ ᑎᒂᒡ ᒐᒂᓐ ᒐᒋ ᐃᓯᓇᒂᒡ ᒐᒋ 
ᔭᑎᔅᑕᑲᓄᒡ ᒐᒂᓐ ᐊᑐᔅᑲᔅᑕᑲᓄᒡ᙮   

 ᒐᐱᒋᑕᔭᒡ ᐃᔨᒧᐅᓐ ᑲᒪᒧᔅᑕᔭᒡ ᒐᒋ ᑐᐎᔅ ᒥᔪᐤ ᓂᔅᑐᑕᑎᓱᔭᒡ ᐃᔪᒡ ᒪᓯᓇᑕᐅᑎᓱᒡ ᑭᔭ ᐃᔪᐤ ᐱᒪᑎᓯᔪᐅᓐ᙮  

ᒐᒋ ᔅᒐᐃᑕᒡ ᑯᐸᓇᓴᒡ ᐃᔪᐤ ᐱᒪᑎᓯᔪᐅᓂᔪᐤ ᐊᑕᐃᑕᑯᓂᒡ 

ᐊᓐᑐᐛᐃᑎᒪᒡ ᑯᐸᒃ ᒪᓯᓇᑕᐅᑎᓱᓇᓄᒡ ᑯᐸᓇᓴᒡ ᒐᒋ ᓂᔅᑐᑕᑎᓱᒡ ᐃᔪᐤ ᐱᒪᑎᓯᔪᐅᓂᔪᐤ᙮  

 ᐅᐛ ᐊᑐᔅᒐᐅᓐ ᒐᒋ ᒥᔪᐱᑕᑲᓄᐤ ᑎᒂᒡ ᒐᒋ ᐊᔅᑯᑎᒪᒐᓄᒡ ᑭᔭ ᒪᒧᐎᓇᓄᒡ ᐃᔨᒧᐅᓐ ᐊᓱᐱᔅᑎᓇᑲᓄᒡ᙮ 

ᒐᒋ ᐊᓱᐱᔅᑎᓂᒪᑐᓇᓄᒡ ᐃᔨᒧᐅᓐ ᐛᔨᔅᐱᑕᑲᓄᒡ ᐊᓐᑕ ᑲᓇᑕ ᒪᓯᓇᑕᐅᑎᓱᓇᓄᒡ ᐛᒋᑐᔅᑲᔅᑕᑲᓄᒡ᙮  

ᐊᔅᑯ ᐛᑐᑎᒪᒡ ᐃᔨᒧᐅᓐ ᐊᓱᐱᔅᑎᓂᒪᒡ ᐊᓐᑕ ᑯᑎᑲᒡ ᑲᓇᑕ ᒪᓯᓇᑕᐅᑎᓱᓇᓄᒡ ᐛᒋᑐᔅᑲᔅᑕᑲᓄᒡ ᒐᒋ ᑐᐎᔅ 
ᓇᑐᑭᔅᒐᐃᑕᑲᓄᒡ ᑐᐎᔅ ᐃᔨᒧᐅᓐ ᑭᔭ ᒐᒂᓐ ᐊᑐᔅᑲᔅᑕᑲᓄᒡ ᑭᔭ ᐊᓱᐛᐎᒐᑲᓄᒡ ᐃᔪᒡ ᐊᓐᑕ ᑎᐸᓐ ᐃᔪᔅᒋᔭ ᐅᑕ 
ᑲᓇᑕ᙮   

 ᐃᔅᑎᓂᒪᒡ ᐊᓐᑕ ᐅᒋᐱᐃᒡ ᑲᐃᔅ ᐊᑐᔅᑲᔅᑎᒪᒡ ᑭᔭ ᐊᐛᓐᒋ ᑲᑕᒡ ᒐᒂᓐ ᑲᑐᑕᑲᓄᒡ ᑭᔭ ᑲᒪᒧᐎᓇᓄᒋ ᐊᓐᑕ ᒪᒧ 
ᑲᐸᓱᑭᒡ ᐛᒋᑐᔅᒐᒪᑲᓄᒡ ᐊᐛᓐᒋ ᐊᓐᑕ ᐎᐎᑎᒥᒡ ᑯᐸᒃ᙮  

ᐅᐛ ᒐᐃᔅ ᐊᑐᔅᑲᔅᑕᑲᓄᒡ ᐊᔅᒋᐱᐃᒡ ᐊᓐᑕ ᓇᐅᔅ ᐊᒋᑕᐸᑕᑲᓄᒡ ᒐᒋ ᐃᓯᐱᒧᑕᓄᒡ᙮  ᐊᓐᑕ ᓂᑲᓄᒡ ᐊᓴ ᐱᒧᑕᓄᒡ 
ᐊᐱᒋᑕᑲᓄᒡ ᑭᔭ ᐊᓯᑯᒻ ᒪᓯᓇᑕᐅᑎᓱᓇᓄᒡ ᒐᐎᑐᔅᑲᔅᑕᑲᓄᒡ ᒐᐅᒡ ᐱᐧᑯᒋᑕᑲᓄᒡ ᒐᒂᓐ᙮  ᐊᔅᒋᐱᑕᑲᓄᒋ ᐃᔪᔅᒋᔭ 
ᐊᔅᑕᐃᑕᒂᒡ, ᐅᓴᒻ ᐊᓐᑕ ᐅ ᒐᑐᔅᒐᒪᑲᓄᒡ ᐊᐅᑯᑦ ᐊᓐᑕ ᑎᑯᓂᒡ ᒐᒂᔪᐤ ᐊᓄᑕᐱᐃᒡ ᒐᒋ ᐊᐱᒋᑕᒡ᙮  ᐅᐛ ᒐᐃᔅ 
ᐊᑐᔅᑲᔅᑕᑲᓄᒡ ᐅᔅᑲᒡ ᒐᐃᔅ ᐱᒧᑕᓄᒡ ᒐᐃᔅ ᒥᔅᑯᑎᓇᑲᓄᒡ ᑭᔭ ᓇᑎᒻ ᒐᒋ ᐱᒧᑯᑕᒡ  ᒐᒂᓐ ᒐᒋ ᔭᑎᔅᑕᑲᓄᒡ᙮  


